Яр Чаллы шәһәреtc "Яр Чаллы шђџђре"
Зарипова Лилия Рафаэль кызыtc "Зарипова Лилия Рафаэль кызы"
7 нче сыйныф

Тема. 
Аныклагыч турында төшенчәtc "Тема. 
Аныклагыч турында тљшенчђ."
Максат. 

1. Укучыларга аныклагычларны таба һәм аларга хас үзенчәлекләрне таный белергә өйрәнү өчен ярдәм итү.

2. Күзәтүчәнлекләрен, фикерләү, чагыштыра белү сәләтләрен, сөйләм телләрен үстерү.

3. Башкалабыз Казанга, татар теленә ихтирам тәрбияләү, укучыларда бер-берсенә хөрмәт хисе булдыру.

Җиһазлау. 
Тест, схема, карточкалар, магнитофон.

Дәрес планы
I.
Оештыру.

Укучылар белән исәнләшү, кәефләрен сорашу, дәрескә әзерлекләрен тикшерү.

II.
Өй эшен тикшерү.

Җөмләнең аерымланган кисәкләре турында белемнәрне гомумиләштереп кабатлау өчен тест эшләү һәм эшнең үтәлешенә нәтиҗә ясау, билге кую.

III. Төп этапта булачак актив эшчәнлеккә әзерлек.

1.
Схема ярдәмендә җөмлә кисәкләрен искә төшерү.


а) 
Җөмләнең баш һәм иярчен кисәкләре.


б) 
Баш кисәкләрен ачыклау.


в) 
Иярчен кисәкләрен ачыклау.


г) 
Без әле өйрәнмәгән кисәкне анализлау.

2.
Аныклагыч сүзенең төзелешен, мәгънәсен ачыклау.

3.
Дәреснең максатын җиткерү.

IV. Яңа белемнәрне үзләштерү.

1.
Тактадагы җөмләгә грамматик анализ ясау.


а) 
Җөмләне уку



-
эчтән уку



-
бергәләп уку


б) 
Җөмләнең баш кисәкләрен табу


в) 
Иярчен кисәкләрен табу.


г) 
Аныклагычка сорау кую.


д) 
Аныкланмыш турында төшенчә.


е) 
Башка җөмлә кисәкләреннән аермалы ягы.

2.
Дәреслек буенча мөстәкыйль эш.


а) 
әйтелмәгән фикерне табу һәм нәтиҗә ясау.

3.
Билгеләмәне әйттерү, билгеләр кую.

V.
Белемнәрне ныгыту. Яңа күнекмәләр формалаштыру.

1.
134-нче күнегү, телдән.


-
сүзлек өстендә эш


-
нәтиҗә ясау

2.
Физкультминут.

3.
Магнитофон язмасыннан җөмләләр тыңлау һәм аныклагычлар белән тулыландыру.

Контроль һәм үзконтроль.

1.
Карточкалар белән эш.

2.
Нәтиҗә ясау.

XI. Йомгаклау.

1.
Сорауга җавап бирү.


-
Аныклагыч башка җөмлә кисәкләреннән нәрсә белән аерыла?

2.
Гомуми билге кую.

X. 
Өй эше бирү.

Вакытлы матбугаттан аныклагычы булган 3 җөмлә язарга.

Дәрес барышы
I.
Оештыру

-
Исәнмесез, хәерле көн укучылар. Кәефләрегез яхшымы? Бүгенге дәрес бераз үзенчәлекле булыр, игътибарлы булыгыз. Сез төркемнәрдә эшләячәксез. Һәм дәрестә үтәгән һәрбер эшкә билгеләр куеп барырга тиешсез. Аның өчен мин сезгә «Үзбәя карточкалары» таратам. Исем – фамилиягезне язып куегыз.

II.
 Өй эшен тикшерү

-
Сезгә өй эше аерымланган хәлләр турында өйрәнгәннәрне кабатлап килергә иде. Әйдәгез тикшереп карыйк. Мин сезгә тестлар таратам. Игътибарлы булыгыз, берничә вариант та дөрес булырга мөмкин.

ТЕСТ

1.
Нинди хәлләр аерымланмый? Астына сыз.


Рәвеш хәле


Урын хәле


Күләм хәле


Шарт хәле

2.
Җөмләләрдә нинди хәлләр аерымланган? Уклар белән күрсәт. 

а) 
Казанны күрергә дип, 





рәвеш хәле


шәһәргә килде.

б) 
Алда, кояш үзенең нурларын 



сәбәп хәле


чәчкән кебек, Сөембикә манарасы


балкый.

3.
Кайсы очракта аерымланган хәлләр янында өтер бер яктан гына куела. «+» тамгасы куй.


а) аерымланган хәл җөмлә уртасында килә;


б) аерымланган хәл җөмлә ахырында килә;


в) аерымланган хәл җөмлә башында килә;


г) һәрвакыт ике яктан куела.

-
Тикшерәбез. Укучылар тестларыгызны бер-берегез белән алмашыгыз. Мин хәзер дөрес җавапларны әйтәм. 

Нәтиҗә ясау.

-
Кемнәр бер хатасыз эшләде – «5»ле, 1-2 хата – «4»ле, 3 хата «3»ле.

Бу белемнәр сезгә алдагы сыйныфларда да кирәк булыр, истә калдырыгыз.

III. Төп этапта булачак актив эшчәнлеккә әзерлек.

-
Балалар, тактадагы схемага күз салыйк әле.

Җөмлә кисәкләре турында белгәннәрне искә төшерик. Җөмлә кисәкләре нинди ике төркемгә бүленә?

-
баш һәм иярчен

-
Баш кисәкләр үзләре бүленә. (ия һәм хәбәр)

-
Иярчен кисәкләрне әйтегез.

-
аергыч, тәмамлык, хәл. Балалар, иярчен кисәкләр дигәндә тагын бер ук бар. Димәк әле тагын бер иярчен кисәк бар икән. Әйдәгез бергәләп укыйк: Аныклагыч.

-
Сүзнең тамырын әйтегез (анык).

-
Бу сүзнең мәгънәсен аңлатыгыз әле (ачыклый, төгәллек кертә).

-
русча ничек булыр (уточняет, поясняет).

-
Бүген без сезнең белән җөмләнең тагын бер кисәге – аныклагыч белән танышырбыз. Аны җөмләдә таный белергә, сөйләмдә кулланып карарга тиешбез.

IV. Яңа белемнәрне үзләштерү.

-
Укучылар, тактадагы җөмләгә игътибар итик әле. Эчтән генә укып чыгыгыз. Гүзәл, җөмләне сәнгатьле, матур итеп укы әле.

Тиздән җөмһүриятебез башкаласына – Казанга – кунаклар килүе көтелә.

-
Укучылар, игътибар итегез әле, тактадагы җөмләләр нәрсә турында? (Казан шәһәре).

-
Сезнең Казанда булганыгыз бармы?

-
Казан турында нәрсәләр әйтә аласыз?

-
Әйе, Казан күпьеллык тарихы, бай мирасы булган шәһәр. Бүгенге көндә Казанда яңарту, төзекләндерү эшләре алып барыла. Бу нәрсә белән бәйле?

-
Тиздән, Казан шәһәренә 1000 ел тулу уңае билгеләп үтеләчәк. Казан турында күбрәк беләсегез килсә, тәнәфестә менә бу китапларны карый аласыз.

-
Әйдәгез бу җөмләгә синтаксик анализ ясыйк.

-
Җөмләнең баш кисәкләре – килүе көтелә.

Җөмһүриятебез – кайсы? аергыч башкаласына – кая? хәл.

Тиздән – кайчан? хәл.

-
Балалар, ә Казанга нинди җөмлә кисәге булыр икән? Ул кайсы сүзне ачыклап киль?

-
Дөрес, җөмһүриятебез башкаласына. Ә нигә кирәк икән соң Казанга сүзе бу җөмләгә? Башкаласына сүзенә берәр нинди мәгънә өстиме?

-
Әйе, ачыклап килә, төгәллек кертә.

-
Димәк, ул нинди җөмлә кисәге булыр? Аныклагыч. Аның астына ике дулкынлы сызык сызарбыз.

-
Укучылар, җөмһүриятебез башкаласына нинди сорау җавап бирде?

-
Кая?

-
Ә аныклап килгән сүз, ягъни аныклагыч нинди сорауга җавап бирер? Уйлап карагыз әле.

-
Дөрес, ул үзе ачыклап килгән сүзнең соравына җавап бирә. Әйтеп карыйк әле Ягъни кая?

-
Тагын бер әйбергә игътибар итик: аныклагыч үзе ачыклап килгән сүзнең кайсы турына урнашкан.

-
Аннан соң.

-
Ә башка җөмлә кисәкләре үзләре ачыклап килгән сүз янында ничек урнашалар?

-
Алдан.

-
Дөрес, нәкъ менә шушы күренеш аныклагычны башка җөмлә кисәкләреннән аерып тора.

-
Сез ничек уйлыйсыз, аныклагыч ачыклап килгән сүз ничек аталыр? Исегезгә төшерегез аергыч-аерылмыш.

-
Аныкланмыш.

-
Аныклагычлар, гадәттә, аныкланмышлары белән бер грамматик формада килә. Безнең җөмләдә аныклагыч белән аныкланмыш нинди килештә?

-
Юнәлеш килешендә.

-
Нинди санда?

-
Берлек санда.

-
Ярашканнармы? Әйе.

-
Хәзер дәреслекнең 83 нче битен ачабыз һәм мин әйтмәгән фикернене эзләп табыгыз.

-
Аныклагыч җөмләнең теләсә кайсы кисәген ачыклый.

-
Аныклагыч алдыннан килүче бәйләүче чаралар.

-
Укучылар, хәзер аныклагычка бәя биреп карыйк. Төркемнәрдә киңәшегез. Билгеләмәне һәркем әйтеп карасын. (Җаваплар тыңлана).

-
Дөрес, укучылар. Үзбәя карточкаларына билгеләр куегыз.

V.
Белемнәрне ныгыту. Яңа күнекмәләр формалаштыру.

-
Хәзер 134 нче күнегүне эшлибез. Айрат, биремне укы әле. 1,2,3,4 нче җөмләләрне телдән эшләп карарбыз. Үрнәкне карыйк. Бу җөмләдә укучыларның сүзе аныклагыч була. Без сүзен ачыклый. Без – аныкланмыш. Без сүзенә сорау куегыз. Аныклагычка сорау куегыз. Ягъни кем. Зат алмашлыгын исем белән ачыклый. 

Алга таба җөмләләрне тикшерик.

Рәхмәт, укучылар. Ә хәзер дәфтәрләрне ачып числоны, теманы язып куябыз. 134-нче күнегү. Матур итеп утырыгыз. Чиста пөхтә языгыз. I, II төркемнәр – 5-нче, III, IV төркемнәр – 6-нчы җөмләне үрнәктәгечә тикшерә.

-
Тикшерәбез. Балалар әйдәгез әле, җөмләләрне карагыз да, аныклагычлар янында нинди тыныш билгеләре куела? Сез аларны ныклап, алдагы дәресләрдә өйрәнерсез. Үзбәя карточкаларына билгеләр куябыз.

-
Балалар, ә хәзер ял итеп алабыз. Җайлап утырыгыз, Хәзер сез магнитофон язмасыннан шигырьләр тыңларсыз. Кем аныклагычларны табар икән. (М.Җәлил)

Димәк аныклагычлар шигъри сөйләмдә дә кулланыла икән.

-
Бик дөрес, укучылар, молодцы. Ә шигырьләрнең авторын әйтә алмыйсызмы? Әле аның туган көнен дә мәктәптә билгеләп үтәрсез.

-
Әйе. Татар халкының танылган шагыйре М.Җәлил.

-
Аның нинди шигырьләрен беләсез? Бу шагыйрь кайсы ягы белән сезнең хәтерегездә саклана?

-
Рәхмәт, укучылар.

IX. Контроль һәм үзконтроль.

-
Хәзер белемнәрне тикшереп карыйк. Мин сезгә карточкалар тәкъдим итәм. Анда өч бирем язылган. Сез үзегезгә охшаган яки эшли ала торган икесен сайлап алып эшләргә тиеш. Биремнәр мондый, карап барыгыз.

1.
Бирелгән җөмләне күчереп языгыз. Аныклагычның астына сызарга, аныкланмышның өстенә х билгесе куярга.





Ык буенда, биек яр өстендә





Дога кылам сиңа, Мөслимем

 










(Факил Сафин)

2.
Ия аныкланмыш булырлык итеп аныклагыч өстәгез.

Яр Чаллым гүзәл Чулман буена урнашкан.

3.
Зат алмашлыгын конкрет ачыклаучы аныклагычка мисал языгыз.

-
Әйдәгез, тикшереп карыйк. Бик дөрес эшләгәнсез.

-
Хәзер һәркем үзенә билге куйсын.

X. Йомгаклау

-
Балалар, миңа җавап бирегез әле, аныклагыч башка җөмлә кисәкләреннән кайсы ягы белән аерыла.

- Укучылар җавап бирә.


-
Рәхмәт. Үзбәя карточкаларын алыгыз һәм үзегезгә дәрес өчен билге куегыз.

-
Ничә укучы үзенә «5»ле куйды, «4»леләр ничәү?

XI. Өй эше бирү.

- 
Вакытлы матбугаттан аныклагыч кергән 3 җөмлә язарга. 83-84 нче битләр укырга. 

